
1. Անհրաժեշտությունը

Սույն որոշման նախագծի ընդունումը պայմանավորված է «Թայգր Գրուպ» ՍՊ ընկերության կողմից` ՀՀ կառավարության 2016 թվականի հունիսի 2-ի N582-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ցանկի հստակեցման անհրաժեշտությամբ:

2. Ընթացիկ իրավիճակը և խնդիրները

Ներդրումային ծրագրի շրջանակներում «Թայգր Գրուպ» ՍՊ ընկերության գործունեությունն իր մեջ ներառում է երկու հիմնական նախագծեր, որոնցից մեկը` տարածաշրջանում ամենամեծ մարզաառողջարանային համալիրն է՝ հագեցած նորագույն սարքավորումներով, իսկ մյուսը` Հայաստանում նախադեպը չունեցող ընտանեկան ժամանցի փակ կենտրոնը:

«Թայգր Գրուպ» սահմանափակ պատասխանատվությամբ ընկերության կողմից իրականացվող ծրագրում առաջարկվող փոփոխությունները քննարկվել են ՀՀ ԿԱ ՊԵԿ-ի հետ և վերջինիս կողմից առաջարկվել է համապատասխան ցանկից հանել մարզաառողջարանային համալիրի մաս կազմող ռեստորանների համար անհրաժեշտ սարքավորումներ, կահույքի պարագաներ, լամպեր և սոսինձներ։ 
Հաշվի առնելով վերոգրյալը, ինչպես նաև այն, որ ընկերության կողմից արդեն իսկ  ներմուծվել են բոլոր ապրանքները` անհրաժեշտություն է առաջացել համապատասխան փոփոխություն իրականացնել որոշման հավելվածում:

3. Տվյալ բնագավառում իրականացվող քաղաքականությունը

Արդյունաբերական ընկերությունների մրցունակության բարձրացման, ներդրումների ներգրավման նպատակով՝ ՀՀ կառավարությունը որդեգրել և իրականացնում է սահմանի վրա ավելացված արժեքի հարկի գանձումը փուլ առ փուլ վերացնելու քաղաքականություն, որը ամրագրված է ՀՀ կառավարության 2014 թվականի մայիսի 19-ի «ՀՀ կառավարության ծրագրի մասին» N 511-Ա որոշման Հավելվածի 2.2.2.2 կետում։ Նշված քաղաքականության իրականացմանն են ուղղված նաև «Ավելացված արժեքի հարկի մասին» ՀՀ օրենքի 61 հոդվածով սահմանված դրույթը և ՀՀ կառավարության 2011 թվականի օգոստոսի 4-ի          N 1119-Ն որոշումը։  

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ էկոնոմիկայի նախարարության կողմից:

6. Ակնկալվող արդյունքը

Ներդրումային ծրագրի շրջանակներում` տարածաշրջանում ամենամեծ մարզաառողջարանային համալիր և Հայաստանում նախադեպը չունեցող ընտանեկան ժամանցի փակ կենտրոն կառուցելու համար ընկերությունը նախատեսում է ներդրումներ իրականացնել շուրջ 11.4 մլրդ ՀՀ դրամի չափով, որից 3.24 մլրդ ՀՀ դրամը՝ ժամանակակից սարքավորումներ ձեռք բերելու համար: 

Վերոնշյալ ներդրումների շնորհիվ հնարավոր կլինի ներդնել մի շարք երկրների արտադրությամբ նորագույն սարքավորումներ:

Ներդրումային ծրագրի իրագործման արդյունքում կստեղծվի մոտ 280 աշխատատեղ` միջին աշխատավարձը կազմելով 2016թ.– 100 հազ. ՀՀ դրամ, 2017թ.- 100 հազ. ՀՀ դրամ և 2018թ.-100 հազ. ՀՀ դրամ:
7․ Այլ տեղեկություններ (եթե այդպիսիք առկա են)
ՏԵՂԵԿԱՆՔ

Նախագծի ընդունմամբ այլ իրավական ակտերի ընդունման անհրաժեշտություն չի առաջանում:

